
Abstract

Ttie war witti many names -  viewpoints and realities regarding “the War” 
(1899-1902) in South Africa

This article  m ain ly  debates the nam e o f  the War. F oci w hich are d iscussed  include  
the fo llow ing:

•  A pproaches to the concept o f  the w ar  -  sem antically  a n d  historically
• The variety o f  nam es a n d  view points regarding the W ar
• Realities that sh o u ld  be considered.

The au thor concludes h er discussion by  using sem antic a n d  historical realities, as 
discussed, to suggest a  nam e fo r  this W ar (on the eve o f  centenary celebrations) to 
do ju s tice  to this h istorical event.

Ter wille van n veelperspektiwiese bespreking van die benaming van die oorlog wat 
gcdurcnde 1899-1902 op Suid-Afrikaanse bodem afgespeel het, sal die skrywer deurgaans na 
hierdie oorlog as dié Oorlog verwys. Hierdie gebruik is bloot om verwarring en persoonlike 
sentimente sever moontlik te vemiy

1. Inleídíng, probleemstelling^ en sentrale argument
Suid-Afrikaners, tientalle hooggeplaastes, naasbestaandes en belangstellendes in 
die buiteland herdenk binnekort die veelbesproke Oorlog wat in Oktober 1899 in 
Suid-Afrika uitgebreek het, ’n oorlog wat, op die duur, sowat twee jaar en sewe 
maande aangehou het (vgl. Davenport, 1991:198). Die regerings van Brittanje 
en die Boererepublieke (die Zuid-Afrikaansche Republiek en die Republiek van 
die Oranje-Vrystaat) in Suid-Afrika was die spil van die konflik. Dit is hierdie 
Regerings wat met hul optrede bepaal het dat ’n oorlog die enigste uitweg vir 
albei is, sowel as vir die mense wat hulle verteenwoordig (vgl. Liebenberg & 
Spies, 1993:8).

Soos wat jare na die beëindiging van dié Oorlog in Mei 1902 verloop het, is 
veelvuldige herinneringe oor dié Oorlog verder te boek gestel. Perspektiewe en 
sentimente oor dié Oorlog het sigbaar ’n baie none verband gehad met skrywers 
se politieke assosiasies en/of persoonlike wedervaringe. Gevolglik was die fokus 
aanvanklik grotendeels op die eie kultuurgroep se rol in dié Oorlog. Die feit dat 
SÓ ’n groep leiding geneem het in regeringsbesluite van die tyd, het as by- 
komende versterking gedien vir ’n latere eiegeregtige benadering en benaming 
van dié Oorlog.

Namate die hartseer, woede en vergelding oor die jare deels deur die tyd genees 
is, en nuwe politieke insigte tot stand gekom het, het meer standpunte rakende 
die naam van dié Oorlog ontwikkel. Die herontginning van dokumentasie vanuit 
andersoortige politieke agtergronde en sentimente het noodwendig gelei tot 
hervertolkings en bykomende perspektiewe.

Die naam van dié Oorlog is tot op hede nog nie krities ondersoek nie. Dit lyk 
asof ’n ieder en ’n elk maar self besluit het wat dit behoort genoem te word. 
Namate die dekades van die twintigste eeu aangestap het, is daar wel vanuit 
polities-ideologiese sentimente voorkeur gegee aan bepaalde titels vir dié 
Oorlog. Die toenemende eis om en behoefte aan historiese korrektheid sedert die 
tagtigerjare in Suid-Afrika het skrywers “waaksamer” gemaak in hulle 
naamkeuse vir dié Oorlog. Voor dié periode was daar wel diegene wat nie veel 
erg gehad het aan die een of die ander naam nie, en dit bloot as wisselterme 
gebruik het. Dit is heel moontlik dat sommige skrywers hulle vandag nog dié 
vryheid veroorloof -  waarmee op sigself sekerlik niks verkeerd is nie (vgl. 
Bristowe, 1997:8). Dit verklaar waarom so baie skrywers hulle sentiment oor ’n

'n Oorlog m et vele name -  standpunte en reallfeite oor "d/é Oortog" (1899-1902) in S.A.

2 I would like to thank all the friendly academics on the H-Safrica and H-Africa Network who 
responded to my request to participate in the discussion regarding the name of the 1899-1902 

bepaalde naamkeuse vir dié Oorlog as vanselfsprekend beskou en nie omskryf 
nie. Tog bly daar vrae waarmee geworstel word (vgl. vrae van Serote soos in 
Cruywagen, 1998:5) en waaroor die Erfeniskomitee wat deur die Regering 
aangewys is, tot onlangs toe nog kop gekrap het (vgl. Mtshali, 1998;3). 
Uiteindelik is die benaming Anglo-Boereoorlog as geregistreerde benaming vir 
dié Oorlog bepaal (vgl. Joubert, 1999:7). Dit is te betwyfel o f hierdie besluit 
werklik op wetenskaplik gegronde navorsing en indringende gesprekke gebaseer 
is.

Vrae wat in sodanige besprekings in ag geneem behoort te word, is die 
volgende:

• Is daar semanties en histories ’n gefokusde benadering tot die konsep 
“oorlog”, en riglyne oor die benaming vir oorloe?

• Watter naamgebruike bestaan wat heenwys na dié Oorlog? Is daar bepaalde 
standpunte ter sprake in die gebruik van elk van die onderskeie name vir dié 
Oorlog wat meer polities geinspireer as histories-wetenskaplik gefundeerd is?

In hierdie artikel gaan ek dus die argument voer dat

•  ’n semantiese en historiese ontleding van ’n gebeurtenis ’n insiggewende 
uitwerking mag he op die naamkeuse vir sodanige gebeurtenis;

• ’n wetenskaplik gebalanseerde en verteenwoordigende historiese terugblik 
waardevolle inligting oor die naamgewing mag oplewer;

• regerings van ’n spesifieke tydperk (met politieke sentimente en al) 
uiteindelik ’n beslissende stem het in die bekragtiging van gebeure se name -  
ongeag of hulle eers dekades later die “gesprekspodium” daaroor betree.

Insigte wat uit hierdie bespreking voortvloei, kan moontlik as riglyn gesien word 
vir die oplossing van die voortslepende debat oor die naam van dié Oorlog.

2. ’n Semantiese en historiese benadering tot die konsep 
“oorlog”

2.1 SerTKinties
Dit wil voorkom asof bepaalde kriteria vir die naamgewing van plekke al 
ondersoek is en geredelik beskikbaar is. Wanneer dit by naamgewing van 
gebeure kom, is die ondersoeke vaer. Die semantiese betekenis van ’n woord 
soos “oorlog” moet ontleed word om vas te stel o f daar hoegenaamd 
identifiseerbare kriteria is wat vir die naam van ’n oorlog aangewend kan word.

Algemeen verklarende woordeboeke op die Suid-Afrikaanse mark konsepsuali- 
seer/ defmieer ’n oorlog as “ ’n geveg met wapengeweld tussen volke of volks- 
groepe” (Odendal, 1988:788). Hierby voeg die Oxford Dictionary en White’s 
Political Dictionary dat ’n oorlog sou kon wees ’n “strife ... especially between 
countries ...” (Hawkins, 1989:920; White, 1947:309) wat gewoonlik gepaard 
gaan met gewapende konflik (vgl. Van der Mandere et al., 1949:339; Collins, 
1993:550). Kotzé en Van Wyk (1986:113) voeg verder hierby dat die botsing 
sosiale groepe kan insluit.

Die kemelemente wat blyk uit in die bondige betekenisverklaring van “oorlog”, 
is dat “oorlog” vorme van gewapende geweld verteenwoordig tussen volkere/ 
lande, volksgroepe (verskillende groepe in een land) en gemeenskappe/families 
binne een groep/land.

Die redes/motiewe vir die uitbreek van sodanige oorlog is nie ter sake nie -  ook 
nie in hierdie bespreking nie. Binne die raamwerk van die bespreking sou ’n 
beperkte rigtingwyser na die betekenis van “oorlog” wel omgeskakel kon word 
tot verdere indringende kriteriavrae, benewens die element wat reeds genoem is. 
Die volgende vrae kan geopper word:

• Is lande betrokke of groepe in ’n land?

• Na watter land/groep behoort ’n oorlog te verwys -  die een wat die stryd 
fisies eerste begin het o f albei (en meer), o f die een binne wie se landsgrense/ 
invloedsfeer dit plaasvind?

• Watter rol speel Jan Alleman, wat ’n oorlog meegemaak het, in die 
naamgewing daarvan?

• Watter rol speel regerings, wat oorloe begin, in naamgewing?

Die meeste van hierdie kriteriavrae kan oorsigtelik beantwoord word wanneer 
voorbeelde van oorloe uit die geskiedenis in die volgende afdelings bespreek 
word.

2.2 Histories
In die geskiedenis van die mensdom verwys oorlog nie net na wapengeweld 
tussen volkere o f volksgroepe nie, hoewel daar uiteraard talle voorbeelde 
daarvan is. Oorloe tussen mense van dieselfde groep/familie, vanwee onderlinge 
verskille of magsug, is volop. Religieuse motiewe het ook heel dikwels tot die 
ontstaan van oorloë aanleiding gegee. Voorbeelde van oorloe wêreldwyd wat uit 
motiewe soos hierdie ontstaan het, kan die volgende wees:

• Die Puniese Oorloe (264-241 v.C. en 218-202 v.C.). Die Romeine en die 
Carthagers (wat vandag bekend staan as dele van Tunisië en Algerië in 
Afrika) het mekaar die stryd aangesê. Sug na mag was ’n belangrike rede

waarom die Romeine besluit het om die destyds welvarende handelstad 
Carthago van die Carthagers (as Puniers bekend by die Romeine) af te neem.

• Die Oorlog van die Rose (1453-1461) waartydens oorlog gevoer is tussen 
twee stanilinies: Eduard III se familie, bekend as die Huis van York, en die 
Huis van Lancaster. Die Huis van York het ’n wit roos as familie-embleem 
gehad en die Huis van Lancaster ’n rooi roos.

• Die Dertigjarige Oorlog (1618-1648) waarby feitlik alle Europese state 
betrokke geraak het, maar wat hoofsaaklik op Duitse grondgebied plaas- 
gevind het. Dit is ’n oorlog waarin Protestantse en Rooms-Katolieke 
godsdienstige sentimente ’n prominente rol gespeel het.

• Die Oostenrykse Opvolgingsoorlog (1740-1748) waarin Pruise en Oostenryk 
die stryd om oppergesag oor Duitsland op die gevegsfront uitgebaklei het.

• Die Amerikaanse Burgeroorlog (1861) tussen die burgers van die Noorde en 
Suide van die Unie van Amerika. Dit word beskou as een van die bitterste 
burgeroorloe in die geskiedenis van die mensdom. Verskillende perspektiewe 
op slawemy en die konfederasieproses het vyandskap meegebring.

• Die Russies-Japanse Oorlog (1904-1905) breek uit vanweë Rusland se 
betrokkenheid by en belangstelling in Mantsjoerye.

• Die Koreaanse Oorlog (1950-1953) en die Vietnamese Oorlog (1965-1973). 
Hierdie oorloe is bekender as plaaslike burgeroorloe waarby lande buite die 
landsgrense nóú betrokke geraak het (vgl. Esler, 1996:66-67, 160, 449, 461- 
462, 595, 676, Grant & Temperley, 1976:337-338; Kennis, 1982: 141-145, 
186-187, 295-299, 327, 345, 353-354, 434, 439; Van Aswegen, 1980:38-42).

Die benaming van oorloe wat in Suid-Afrika afgespeel het, volg merendeels 
diesel fde patroon as dié in die buiteland. Daar is onder meer verwysings na 
plekke (bv. die Oosgiensoorlog), groepe (bv. die Basotho-oorlog), meer as een 
party (bv. die Anglo-Zulu-oorlog), en dan ook veral verwysings na individue 
(bv. die Malaboch-oorlog, Sekhukhune-oorlog en Bambatha-rebellie). Groepe 
iiet heel dikwels die naam van ’n stamleier gedra; vandaar dié neiging (bv. die 
Mapoch-oorlog teen die Pedi-boorlinggroep van Mabhogo). Wat wel ook in 
gedagte gehou behoort te word, is dat die meeste van hierdie benaminge vanuit 
’n Eurosentriese perspektief gegee is. Naamverwysings na groepe en individue 
is ’n refleksie op die “vyand” vanuit ’n blanksentriese perspektief soos 
gedurende die 17de tot 19de eeu in Suid-Afrika (vgl. Davenport, 1991:134-139, 
144-154, 497).

Om dus terug te keer na die kriteriavrae gestel in afdeling 2.1, kan in die lig van 
die bestaande beskikbare historiese inligting geredeneer word dat die verwysing

na lande/vemaamste groepe wat betrokke is, by uitstek voorkeur geniet in die 
benaming van ’n oorlog. Waar oorloë neig om ’n groter groep by sodanige 
oorlog te betrek, word die bodem waarop sodanige oorlog plaasvind die 
fokuspunt in naamgewing. Dikwels is die blote verwysing na jaartalle ter sprake. 
Alhoewel ’n groter groep rolspelers dikwels by ’n oorlog betrek word, word 
daar nie noodwendig aan almal erkenning verleen by die naamgewing daarvan 
nie. Die land/mense/groep teen wie en/of binne wie se magsfeer of lands- 
/gebiedsgrense geveg word, is baie prominent in die naamgewing van oorloë. 
Daar sou koimotasies geheg kan word aan ’n bepaalde groep wie se naam met ’n 
oorlog verbind word (dink maar aan die Puniese Oorlog waama verwys is, 
sowel as etlike oorloe in Suid-Afrika). Vrae wat egter tereg vanuit hierdie 
neiging ontstaan, is die volgende:

• Watter party/groep inspireer en/of domineer die naamgewing van die 
oorlogsgebeure (van die begin van sodanige oorlog tot selfs jare daama)?

•  Behoort daar ’n hervertolking/herbenaming te wees indien slegs een van die 
strydende partye oenskynlik in die naamgewing van ’n oorlog vermeld word?

• Is dit aanvaarbaar dat albei partye elk hul eie naamgewings aan ’n bepaalde 
oorlog verbind om daarmee hulle persepsies daarvan te beklemtoon? (Een en 
ander hieroor word in die voorstel ten opsigte van naamgewing van ’n oorlog 
later in dié afdeling aangeraak).

Jan Alleman (die algemene publiek) en meningsvormers (joemaliste, skrywers 
binne ’n veelvoud dissiplines) uit die tyd of kort na sodanige oorlog, speel beslis 
’n rol in die naamgewing van ’n oorlog. Wat egter insiggewend is, is dat daar 
nie noodwendig sperdatums blyk te bestaan vir naamgewing soos in die geval 
van die Oorlog nie.

Regerings wat betrokke is by oorloe blyk nie ’n direkte rol te speel in die naam 
wat uiteindelik aan ’n oorlog toegeken word nie. Hulle rol/invloed is eerder 
indirek, via ’n bepaalde ideologiese raamwerk of gefokusde finansiële hulp vir 
navorsing/idees wat in ooreenstemming is met hulle politieke sentiment 
ensomeer. Daarby moet gesê word dat hierdie vorm van beinvloeding nie 
noodwendig gedurende ’n oorlog vorm aanneem nie, maar heel dikwels daama 
aan die orde is. Derhalwe is dit nie vreemd dat meningsvormers wel deur 
regeringsentimente bei'nvloed kan word nie. Ook hiervan is dié Oorlog ’n 
sprekende voorbeeld.

Om dus kortweg op die eerste vraag van die bespreking te reageer, kan gesê 
word dat daar semantics en histories wel enkele riglyne vir die benaming van ’n 
oorlog bestaan wat in hierdie bespreking as kriteria benut kan word. Hoewel ’n 
diepergaande studie oor motiewe vir die benamings van oorloe meer insigte mag

bring, kan historiese benaderings en opmerkings soos reeds uitgewys is, as 
riglyn vir besprekings oor oorlogsbenamings dien.

Met inagneming van die semantiese en historiese betekenis van “oorlog” blyk 
die aangewese gedefinieerde benadering in die benaming van ’n oorlog die 
volgende te wees:

•  Tydgenote daarvan se deelname/betrokkenheid behoort erken te word.

• Polities-ideoiogiese sentimente wat ’n groep se deelname aan ’n oorlog bo 
dié van die ander party stel, behoort vermy te word.

•  Benaminge wat tydens en kort na ’n oorlog gevestig is, behoort in ’n finale 
seleksie voorkeur te geniet, aangesien dit primêr die gees van die tyd 
verteenwoordig; hulle kan ook histories as meer wetenskaplik gefundeer 
(primêre oorsprong van navorsingsmateriaal) geag word as latere benaminge.

• Regerings aan bewind behoort nie hul gesag te misbruik om ’n bepaalde 
naamgewing op die een of ander wyse te koester o f te idealiseer nie, maar 
behoort eerder arbitrerend tussen groepe met verskillende sentimente oor 
benaminge op te tree.

Betrokke partye/groepe/lande behoort die reg te hê op die benaming van ’n 
oorlog uit hoofde van hul persepsie maar sodanige benaming behoort nie as 
algemeen geldend beskou te word nie.

In die lig van hierdie defmisiekriteria vir die naamgewing van ’n oorlog is die 
volgende afdelings oor dié Oorlog ter sprake:

3. Benaminge vir “dié Oorlog”, 1899-1902: persepsies en 
standpunte

Dié Oorlog van 1899 tot 1902 op Suid-Afrikaanse bodem het ’n hele paar name 
opgelewer -  sommige weerspieël ’n besliste persepsie, maar ander is slegs 
vaagweg gedefinieer. Hieronder tel:

3.1 Die Oorlog (The War)
Dit wil voorkom of hierdie gebruiksvomi algemeen deur joemaliste gebruik is 
gedurende dié Oorlog van 1899-1902 (vgl. The Cape Argus, Oct, 1899; The 
Natal Witness, Oct 1899; The Natal Mercury, Dec. 1899p. Die koerant The Star

3 Liebenberg en Spies (1993:30) noem dit dat die The /^/-gws-koerante ook beheer gehad het oor 
die Cape Argits -  om daarmee ’n sterk standpunt deur te gee ten gunste van imperialisme en 
kapitalisme. Verder word genoem dat koerante soos die The Natal Mercury en The Natal

(June 1900) verwys bloot na enige nuus van dié Oorlog as “War News” . Ook die 
Hoilands-Afrikaanse koerant, De Afrikaanse Patriot (26 Okt. 1899-7 Jun. 1900) 
verwys na dié Oorlog as “Di Oorlog” . By tye word hierdie benaming afgewissel, 
of gelyklopend gebruik, met “Di Transvaalse Krisis”. ’n Streekskoerant van 
Johannesburg soos die Standard & Diggers News (vgl. 22 Feb. 1900:7) 
handhaaf ’n neutrale aanslag, soos ander meer bekende koerante in Suid-Afrika, 
deur bloot in sy gereelde nuuskolom oor dié Oorlog die titel “War Intelligence” 
te gebruik (kyk koerantknipsel-inlas ter illustrasie).

Voorbeeide van berigte oor dié Oorlog van 1899-1902

'n Oorlog m et vote name -  standpunte en reallteite oor "dié Oorlog" [1899-1902] In S. A.

Witness onafhanklike koerante was en derhalwe ander perspektiewe gehuldig het. Tog is dit 
insiggewend dat, wanneer daar na beriggewing oor dié Oorlog gekyk word, geeneen van dié 
koerante hulle uitermate geassosieer het met die een of ander groep betrokke in dié Oorlog nie 
Dit geld ook die naamgewing van dié Oorlog

Die gebmik van ’n neutrale term soos die Oorlog is glad nie vreemd nie. Midde 
in die proses van ’n gebeure, soos die uitbreek van ’n oorlog, bestaan die neiging 
om bloot op ’n neutrale wyse daama te verwys. Dit blyk veral die geval te wees 
as dit op eie bodem geskied, maar dit is nie noodwendig in die reel so nie. In 
albei wêreldoorloë het sommige van die Suid-Afrikaanse koerante (bv. De 
Natalse Afrikaner, 1914, 1941-1942, Sunday Tribune, 1939-1945; Daily News, 
1939) ook na hierdie oorloë in onderskeidelik 1914-1918 en 1939-1945 verwys 
as “The War” . Met indringender navorsing oor ander bekende oorloe, mag 
hierdie selfde tendens van hulle waar wees.

Benewens joemalistieke verslae het min ander Suid-Afrikaanse skrywers/digters 
dié Oorlog tydens en kort na afloop daarvan ’n neutraal-gefokusde benaming 
soos “Die Oorlog” gegee (vgl. Fick,1925, De la Rey, 1903). Laasgenoemde se 
werk is wel getiteld Mijne omzwervingen en beproevingen gedurende den 
oorlog: her inner ingen. Weliswaar is die uitwerking van dié Oorlog op die 
betrokkenes meer deur digters van daardie jare, soos Jan F.E. Celliers en C. 
Louis Leipoldt, aangeraak. Celliers se “Dis al” en “Die kampsuster”, en Leipoldt 
se “In die konsentrasiekamp”; “Die ou blikkie” en “Aan ’n seepkissie” (Pienaar, 
1929:11, 51-52) herinner lesers eerder aan die emosionele sy van dié Oorlog met 
sy onvergeetlike lewensverlies. Al hierdie gedigte is geskryf vanuit die invals- 
hoek van ’n blanke Afrikaner. Daar is ook Engelse en andertalige digters wat 
sommige van hulle gedigte oor die Oorlog vanuit ’n Afrikaner-invalshoek 
geskryf het (vgl. Warwick, 1980:305-314). Die fokus neig egter eerder op mense 
te wees as op die naam van dié Oorlog,

’n Afrikaanse volksliedjie wat wel ook na dié Oorlog in sy neutrale vorm 
verwys, is “Sarie Marais” ,'* Die heel eerste versreels lui:

My Sarie Marais is so ver van my hart
Maar ’k hoop om haar weer te sien
Sy het in die wyk van die Mooirivier [Potchefstroom-distrik] gewoon
Nog voor die Oorlog het begin ... (my beklemtoning -  EsvE)

In die Engelse musiekskat is daar H.D. Rawnsley se “Ballads of the War” 
(Rarwick, 1980:304).

Sommige skrywers van artikels het wel ook na dié Oorlog as “Die Oorlog” 
verwys. ’n Verdere onderskeid is gemaak deurdat hulle ook na Suid-Afrika in 
die benaming van hul werk verwys. Dink maar aan Leo Amery (1906) se 
redaksionele werk van sewe dele, getitel The Times History o f  The War in South

4 Die “Sarie Marais”-volksliedjie se skepper is anoniem. Dit is wel bekend dat hierdie liedjie 
gctoonset is op die wysie van die Amenkaanse liedjie “Ellie Rhee”. Dit is ’n gedig wat tydens 
die Oorlog geskryf is (Albertyn, 1976:633).

Africa, 1899-1902. Verder ook die geredigeerde publikasie van agt dele deur 
Maurice en andere (1906-1910) met die titel History o f  the War m South Africa. 
In vele opsigte behoort hierdie benamings, sowel as die byvoeging van die 
alomgebruikte, meer neutrale, Die Oorlog/The War, gesien te word as 
voorlopers in die gebruik van die benaming “Die Suid-Afrikaanse Oorlog/The 
South African War” waaraan ’n tydsduur gekoppel is (kyk later in hierdie 
bespreking).

3.2 Die Boereoorlog (The Boer War)
Die bekende Britse skrywer Thomas Pakenham (1979) voel horn op sy gemak 
met die gebruik van “Boer War” as titel vir dié Oorlog. Dit is ook ’n benaming 
wat gebruik word in etlike navorsingsmanuskripte en populêre publikasies (vgl. 
Moen, 1997:5; Stone, 1985; Goulart, 1982; Ashman, 1972; Auld, 1970; Sweig, 
1957; Fergusson, 1937; Campbell, 1908; Danes, 1901). ’n Enkele werk is 
raakgeloop wat selfs die eerste oorlog (1877-1881) tussen “Boer” en “Brit” as 
hoofrolspelers benoem het as The First Boer War (Van Jaarsveld, 1974:67).

Die gebruik van “Boer War” is meer in Engels en in Engelse intemasionale 
skrywerskringe bekend as wat dit in die Afrikaanse (Laubscher, 1995) vorm die 
geval is. Baie mense beskou “Boer War” as ’n term wat gebruik is deur die 
Hollandse burgers (vgl. resensie por Rijkens, 1989:60-62) die Britse burgers 
(vgl. Hobhouse, 1984), en in Britse regeringskringe (vgl. Van Schoor, 1998; 
MacKenzie, 1989:48) in die tyd van dié Oorlog (vgl. Wessels, 1987:1). Hier- 
onder tel Von Bruchhausen se werk (1899) sowel as dié van Whigham (1900) en 
White (1899). In sommige bronne is die periode van dié Oorlog bygevoeg, 
terwyl ander daama verw^ys as “The Great Boer War” en “The Second Boer 
War” (gebaseer op Kovsi-War-databasis).

Ook binne die digkuns en musiek is die benaming Boereoorlog te vind. William 
Plomer se gedig “The Boer War” (Brown, 1975:266) is een van die enkeles in 
die digkuns waarin ’n pertinente benaming vir dié Oorlog gegee is. Hierdie 
belewing van dié Oorlog in Plomer se gedig is vanuit die perspektief van ’n 
vader van een van die Engelse soldate (Brown, 1975:266). Soos in Celliers en 
Leipoldt se gedigte oor dié Oorlog is daar smart en emosie oor die dood van sy 
seun op die slagveld terwille van sogenaamde “volk en vaderland”. Dan is daar 
ook die musiekkomposisie “Les Boers” wat onder meer gebaseer is op Montoya 
se epiese gedigte en Jules Mulder se musiek oor fasette van dié Oorlog (Troskie, 
1991:127-142). Die fokus is dus op die Boere in die Oorlog.

’n Diepgaande soektog behoort heel waarskynlik ook ander buitelandse bronne 
op te lewer wat nie noodwendig in Engels geskryf is nie maar ook in ander tale 
na “The Boer War” verwys. Davidson en Filatova vermeld in een van hulle 
artikels oor die Russiese rol in dié Oorlog voorbeelde van werke in Russies met 
dié titel. Hieronder tel die Russiese soldaat M.A. Zigem-Kom se manuskrip

Voina burskaia [die Boereoorlog] wat reeds in 1900 geskryf is (Davidson & 
Filatova, 1998:61). Ander voorbeelde is die werk van Pelletier (1988:19-30) en 
Troskie (1991:11).

M.C.E. van Schoor (Mei 1998) voel ongemaklik oor die term “Boer War”, 
aangesien dié naam die indruk wek dat, soos hy dit stel, “die Boere vir die 
oorlog verantwoordelik was” . Vergelyk byvoorbeeld sommige tydskrifte in 
Engeland soos die Black Woods Magazine en die Quarterly Review wat 
gedurende dié Oorlog na die stryd in Suid-Afrika verwys het as die “Boer War” . 
Individue se gebruik van “Boer War”, soos Appleton (1901) en Biggar (1899), is 
enkeles van ’n indrukwekkende lys publikasies met die titel “Boer War” (kyk 
Kovsi-War-databasis oor dié Oorlog). Terselfdertyd erken Van Schoor egter dat 
in sommige van die vroegste werke in Nederlands deur Boeregeneraals of 
Afrikaner-simpatiseerders die betiteling Boeren-Oorlog ook soms gebruik word.

Nogtans is Van Schoor daarvan oortuig dat die blanke Afrikanerkomponent wat 
aan die Oorlog meegedoen het, geensins erg het aan die naam “Boereoorlog” 
nie. Feit bly egter dat nie almal noodwendig daarin ’n negatiewe verbintenis 
gesien het nie en heelwat skrywers in Afrikaans, Engels en ander tale dit nou 
nog gebruik as benaming, en/of oënskynlik as ’n verkorting van “Anglo- 
Boereoorlog” (vgl. Anon., 1998:9, Cru^wagen, 1998:7; Fick, 1925:64). Die 
“Puniese Oorloe” waama vroeer verwys is, val ook tipies in hierdie kategorie. 
Dit was klaarblyklik die Romeine wat hierdie oorloë met die Carthagers die 
Puniese Oorloe genoem het. In sekere opsigte sou dit ook as eensydig en 
negatief jeens die Carthagers gesien kon word. Vanwee die tydruimtelike 
verwyderdheid daarvan pla hierdie benaming waarskynlik nie. Dit sou 
interessant wees om te vemeem wat die Algeriers vandag oor dié destydse 
oorlogsbenaming te sê het. Die gebruik van “Boer War” as benaming blyk tans 
nog besonder gewild te wees -  te oordeel aan ’n opname van artikelpublikasies 
wat in die tagtiger- en negentigerjare verskyn het (kyk ook afdeling 5 en Kovsi- 
War-databasis).

3.3 Die Engelse Oorlog (The English War)
Smith (1996:6) meen dat hierdie benaming vandag veral deur die Boer 
[Afrikaanstalige Afrikaner] gebruik word, naas die naam “Tweede Vryheids- 
oorlog”. Dit is onseker wie volgens hom vandag binne hierdie kategorie 
tuishoort. Dit is wel moontlik dat enkele mense (Afrikaans- en Engelstaliges) 
gedurende dié Oorlog daama as die Engelse Oorlog kon verwys het (vgl. 
McKenzie, 1900; Rocher, 1903), hoewel Van Schoor (1998) van oordeel is dat 
hierdie vorm van verwysing na dié Oorlog eers in die dertigerjare aan die orde 
was. Die lewendige kultuuraksies (Groot Trek-Eeufeesvierings, stigting van 
Ossewa-Brandwag ens.) van dié tyd (vgl. Davenport,1991:290-295, 299-306) 
dien as verklaring vir die skynbare neiging om met dié vorm van naamgewing, 
aldus Van Schoor, “bewustelik die blaam op Britse imperialiste te plaas vir wat

hulle die Republieke aangedoen het” . Tog is die verwysing na dié Oorlog as die 
Engelse Oorlog feitlik nie te vind in algemene en selfs gefokusde historiese 
werke deur Suid-Afrikaners oor hierdie periode in Suid-Afrika nie. Die werk 
van Reitz (1929) is die oudste wat opgespoor kon word, gevolg deur Meyer 
(1952) en Gronum (1972) se publikasies.

3.4 Die Tweede Vryheidsoorlog
In teenstelling met die benaming “Engelse Oorlog" is die verwysing na dié 
Oorlog as die “Tweede Vryheidsoorlog” eers vanaf die twintigerjare in gebruik 
(vgl. Pick, 1925:Voorwoord; Scholtz, 1939; Stiydom, 1937). Pick se debatteer- 
bare subtitel van die publikasie “Stemme uit die vrouekampe” lui: “gedurende 
die Tweede Vryheids Oorlog tussen Boer en Brit van 1899 tot 1902”. 
Staatshistorikus en kundige oor dié Oorlog, J.H. Breytenbach, kan allerwee 
beskou word as die bekendste skrywer wat die term “Tweede Vryheidsoorlog” 
gebruik. Wat hy dan ook as ’n reekswerk gepubliseer het, is deur die Regering 
van destyds befonds (Breytenbach, 1978:ix-x). In ander Afrikaanse navorsings- 
gerigte publikasies word die “Tweede Vryheidsoorlog” ook as benaming 
gebruik (vgl. Broos, 1943). Dit is insiggewend dat die meeste van hierdie 
publikasies wat na dié Oorlog as die Tweede Vryheidsoorlog verwys, uit die 
veertiger-, vyftiger-, sestiger- en sewentigerjare dateer (vgl. Esterhuizen, 1952; 
Strauss, 1965).

Teen 1987 het enkele navorsingspublikasies nog verskyn met “Die Tweede 
Vryheidsoorlog” in hulle titels (vgl. Wessels, 1987:26-31). Die emosionele 
geladenheid van hierdie term het reeds in die dertigerjare sy groepie teen- 
standers gehad (Van Schoor, 1998). In die jongste debat oor die wyse waarop 
dié Oorlog herdenk moet word, is hierdie benaming opnuut vertroetel. Etlike 
menings hieroor wat in koerante verskyn het, assosieer hulle met die benaming 
Tweede Vryheidsoorlog (vgl. Du Toit, 1997:17; Wiese, 1997:27; Anon., 1998c: 
13; Huggett, 1998:7). Ideologies-gefokusde koerante blyk tans nog geneig te 
wees om voorkeur te gee aan dié benaming (vgl. die reeds vermelde berigte in 
Die Afrikaner en Die Patriot-, Anon., 1998c).

3.5 Die Driejarige Oorlog fThe Three Years’ War)
In “Stemme uit die Vrouekampe” is die herinneringe van vroue te boek gestel. 
Met enkele uitsonderings verwys almal na die Oorlog as die “Driejarige Oorlog” 
(Pick, 1925:85, 94), terwyl enkele vroue daama verwys as die Boereoorlog en as 
die “Laaste Oorlog” (Pick, 1925:58;64). Insiggewend is dat nie een van die 
persone in Pick (1925) se publikasie die Oorlog in die besonder aan “Boer” of 
“Brit” koppel nie. As daar in ag geneem word dat Pick se publikasie eers in 
1925 verskyn het en oud-konsentrasiekampgevangenes twee dekades later eers 
hul herinneringe opgeteken het, maak dit die verwysing na dié Oorlog as die 
Driejarige Oorlog des te meer insiggewend. (Ironies genoeg verwys hy, soos

reeds genoem in die subtitel van sy werk, eerder daama as die Tweede 
Vryheidsoorlog. Selfs Boer en Brit is bygevoeg.)

Waarskynlik was die betrokkenes/rolspelers midde in dié Oorlog meer gerig op 
die periode van dié Oorlog wat hulle geraak het as op die rolspelers met wie 
hulle in ieder geval bekend was. Polities-ideologiese emosies, ’n dekade later, 
het meegewerk tot nuwe benamings vir dié Oorlog. Hieronder tel die Tweede 
Vryheidsoorlog en die Engelse Oorlog (soos reeds genoem).

Van Schoor (1998) beskou die benaming “Driejarige Oorlog” egter as histories 
onaantasbaar en minder uitsluitend of emosiebelaai as die “Tweede Vryheids
oorlog” . Die verwysing na dié Oorlog as “Die Driejarige Oorlog” volg in wese 
ook dieselfde benadering as wat met die benaming van “Die Dertigjarige 
Oorlog” in Europa gevolg is. Hierdie Oorlog het ook meer rolspelers (en 
belange) ingesluit, al is die stryd op Duitse bodem gevoer. Die gebruik van 
hierdie vorm van benaming het, te oordeel aan die aantal publikasies waarin die 
“Driejarige oorlog” as titel gebruik word, nooit op dreef gekom nie. Dit is wel 
reeds ten tyde en kort na dié Oorlog in werke opgemerk; vergelyk byvoorbeeld 
De Wet (1902). Na die eerste drie dekades van die twintigste eeu is die 
benaming nog net in enkele werke opgemerk. ’n Waarskynlik rede hiervoor is 
die blootstelling aan nuwe benamings met ’n skerper ideologiese inslag.

3.6 Die Anglo-Boereoorlog (The Anglo-Boer War)
Sommige skrywers beskou die “tweede” Anglo-Boereoorlog bloot as ’n voort- 
setting of opvolging van die “eerste” Anglo-Boereoorlog (1877-1881), met 
laasgenoemde as hoofsaaklik ’n oorlog tussen die Britse regering en die ZAR 
[Transvaal] (vergelyk Joubert, 1999:7). Dié benaming wys heen na die Boer 
[Afrikaner] en die Brit [Britse Regering] (vgl. Smith, 1996:6; Davenport, 
1991:179-180, 191-200; Changuion, 1999:108). Dit blyk dat etlike Afrikaanse 
en Engelstalige historici, soos Davenport, hierdie benaming verkies (vgl. ook 
Pretorius, 1991:13-25; Bridges, 1982; Kennis, 1982:392-393; Macnab, 1981; 
Maphalala, 1979; Siwundhla, 1977; Botha, 1967). Van Schoor (1998) mean dat 
hierdie benaming by die Suid-Afrikaanse Argiefdiens, die Oorlogsmuseum van 
die Boererepublieke en die Suid-Airikaanse Akademie histories so sterk staan 
dat die naam eintlik nie eers verdediging regverdig nie. Op sy beurt redeneer J. 
Maphlala dat hierdie naam (en spesifiek nie die benaming Suid-Afrikaanse 
Oorlog nie), die enigste aanvegbare benaming vir dié Oorlog kan wees, 
aangesien -  in sy woorde gestel - : “ ... there was no South Africa at that time. 
Two independent Boer Republics were fighting against Britain. Also African 
people had no franchise and were not even citizens of South Africa ...” 
(Maphalala, 1999). O f Maphalala se standpunt dat daar “geen Suid-Afrika” was 
nie kritici tevrede sal stel, is te betwyfel (vgl. byvoorbeeld afdeling 3.7 waarin 
na sommige van die heel vroegste bronne se betitelings verwys is asook 
dagblaaie se benadering). Eweneens geld dit vir Maphalala se standpunt oor die

“geen regte” wat swart mense geniet het. Dit blyk dat sommige akademici en 
Jan Alleman, soos Maphalala, die persepsie toegedaan is dat die gebruik van die 
benaming “Suid-Afrikaanse Oorlog” veral daarop gerig is om swart deelname te 
akkommodeer. Iii afdeling 3.7 en die illustrasie oor “voorbeelde van rolspelers” 
sai die leser opmerk dat dit in die naamgebruik vir sommige mense oënskynlik 
om veel meer gaan as net swart deelname.

Dat die benaming “Anglo-Boereoorlog” onder akademici gewild is, word nie 
betwyfel nie. In ’n opname van artikels/boeke gedurende die tagtiger- en 
negentigerjare met dié benaming, skyn dit die ander benamings vir dié Oorlog 
ver te oortref. Daarby moet egter ook gesê word dat dié bepaling “histories sterk 
staan”, aldus van Schoor, eers akademies vanaf die sewentigerjare blyk te geld 
(vgl. Wessels, 1987:26-31 en Kovsi-databasis). O f instansies se standpunt oor 
welke naamgewing, wat merendeels indirek ’n uitloper is van gangbare 
regeringsbehoeftes (soos in die geval van dié Oorlog), ter sake is, is debatteer- 
baar.

Benewens die opvolging van dié verwysing na die Tweede Anglo-Boereoorlog 
(vgl. Wulfsohn, 1989:39), beskou sommige akademici (nasionaal en inter- 
nasionaal) sowel as Jan Alleman tans dié term ook as die neutraalste van almal, 
aangesien die partye wat vermeld word, diegene is wat hoofsaaklik betrokke was 
by die oorlogsverklaring (vgl. Vemer, 1998; Anon., 1998b:2; Nieuwoudt, 1998: 
6; Versfeld, 1998:12; Scholtz, 1998:19; Farquharson, 1997:25; De Kersauson, 
1993:121) en dié Oorlog self. Michael Barthrop (1988) gebruik die naam Anglo- 
Boereoorlog in die titel van sy boek so: “The Anglo-Boer Wai S15-1902”. Hy 
bespreek ses botsings, onder meer die Slagtersnek-rebellie, skermutselings 
gedurende 1838-1848 en in 1880-1881.

Soos die benaming Tweede Vryheidsoorlog was “Tweede Anglo-Boereoorlog” 
nie algemeen gebruiklik in die loop van dié Oorlog nie maar in ’n ander vorm. 
Vergelyk byvoorbeeld Bell (1899) se Boer-English War (vanuit ’n Amerikaanse 
perspektief beskou), sowel as die publikasie van Beck (1900) en Clare (1900). 
Generaal De Wet se De strijd tusschen Boer en Brit (1903) is waarskynlik een 
van die vroegste naamgewings wat wys op die latere Anglo-Boereoorlog as 
benaming vir dié Oorlog. Hopkins en Halstead (1900) verwys ook in sy werk 
oor dié Oorlog daama as “South Africa and the Boer-British War” . In baie 
opsigte is hierdie benaming van dié Oorlog soortgelyk aan baie ander oorloë wat 
in die wêreld plaasgevind het, omdat dit die vemaamste lande/rolspelers aandui. 
In byvoorbeeld die reeds vermelde Russies-Japanse Oorlog is dieselfde 
benadering gevolg.

3.7 Die Suid-Afrikaanse Oorlog (The South African War)
Hierdie titel as ’n verwysing na dié Oorlog kan beskou word as een van die 
oudste toevoegings tot die reeds bestaande gefokusde benamings. Die rede

hiervoor is dat dagbladskrywers, soos vroeer vermeld, en andere reeds met die 
aanvang van en gedurende die Oorlog daama verwys het as ’n oorlog wat in 
Suid-Afrika afgespeel en Suid-Afrikaners betrek het. Ander skrywers tydens en 
gedurende die eerste dekades na dié Oorlog het hulle ook met hierdie benaming 
vereenselwig (vgl. Great Britain War Office, 1906-1910; Boltman, 1943). Die 
titel van die Nederlander Penning (1901) se publikasie oor die Oorlog, getitel De 
oorlog in Zuid-Afrika: de strijd tussen Engeland en de verbonden Boeren- 
Republieken Transvaal en Oranje-Vrijstaat, in zijn verloop geschetst, l-Ill, rig 
ook die leser onder meer op die “Oorlog in Suid-Afrika” .

Binne joemalistieke kringe was dit die The Natal Witness (7 Oct. 1899:10) wat 
in dieselfde maand waarin dié Oorlog begin het, in ’n kolom getiteld “If war 
comes”, melding gemaak het van “The South African War”. Trouens, dit is die 
eerste skriftelike spore wat raakgeloop is vir hierdie benaming vir dié Oorlog. 
Ironies genoeg, het The Natal Witness (14 Oct. 1899:4), toe dié Oorlog eers ’n 
aanvang geneem het, verkies om met die meer neutrale “The War” te volstaan. 
Na Leo Amery se werk via die koerant The Times se beriggewing is reeds 
verwys as ’n tipiese voorbeeld waar dié Oorlog ’n naam gekry het, op grond van 
die feit dat dit in Suid-Afrika afspeel, en ahnal binne sy grense betrek het (vgl. 
ook Warwick, 1983:4). Hierdie benaming sou dus kwalik beskou kon word as 
die “jongste nuk onder Engelsprekende historici” (aldus Van Schoor, 1998), 
aangesien “Die Suid-Afrikaanse Oorlog”, baie vroeg gebruik is en kennelik nie 
as die jongste naamstoevoeging vir dié Oorlog beskou kan word nie.

Die tussentrede van ideologiese sentimente, soos uitgewys, het dekades lank so 
sterk gefigureer dat hierdie benaming verdwerg is en sedert die tagtigerjare 
opnuut “ontdek” is as ’n sogenaamd “modeme” neiging. Etlike “modeme” 
(aldus Pretorius, 1991:15) skrywers uit verskeie taalgroepe assosieer hulle met 
die naam “The South African War” of “The War o f South Africa” (vgl. 
Davidson & Filatova, 1998:47; Porter, 1980:1; Smith, 1996:1; Cuthbertson, 
1986; Mohlamme, 1985; Warwick, 1983; Flynn, 1970). Davidson en Filatova 
(1998:47) vermeld in hulle skrywe ’n paar voorbeeide van andertalige werke 
wat hierdie benaming gebruik. Vergelyk byvoorbeeld A. von Muller sowel as 
M. von Faller se werk, albei getiteld Der Krieg in Siid-Afrika. Dit is egter te 
betwyfel of almal presies dieselfde motivering vir hulle benaming “South 
African War” sou gee. Vir sommige (ook kritici daarvan) mag hierdie benaming 
meer gaan om die verskeidenheid rolspelers (rasgekoppeld) as dat Suid-Afrika 
as land in die spervuur was (vgl. Anon., 1997:3; Maphalala, 1999) en/of dié 
Oorlog op Suid-Afrikaanse bodem geveg is. Vir ander mag die benaming te veel 
“klink” na ’n burgeroorlog.

Pretorius (1991:15) is van mening dat die naam “Die Suid-Afrikaanse Oorlog” 
(The South African War) daarmee te doen het dat daar die afgelope twee tot drie 
dekades verruiming ingetree het in die navorsingsmateriaal wat beskikbaar

gestel is. Die feit dat sosiale aspekte, volgens horn, meer aandag begin kry het, 
het daartoe gelei dat ’n totaliteitsidee oor dié Oorlog ontwikkel het -  vandaar die 
benaming “The South African War”. Smith (1996:6) sluit ook hierby aan, maar 
verbind dit, soos hy dit stel, direk met die rasse-uitsluiting vanweë die “van bo 
gesien”- benadering wat in die verlede gevolg is. Hy stel dit verder dat:

Recent work has demonstrated what a gross simplification it is to view this 
war as a struggle between two monolithic populations: Boer versus British. 
Neither the Boer nor the British at the time were monolithic; and this was 
no clear-cut ‘war between the races’ much as nationalistic inteipreters then 
and since have sought to claim as such ...

Wat verder insiggewend mag wees, is dat die einste Smith (1984), na wie 
verwys is as voorbeeld, enkele jare voor sy 1996-publikasie ’n artikel vir 
History Today geskryf het, getitel “Reading History: the Boer War”. O f hy 
sedertdien gemeen het dat Suid-Afrikaners dit as die “South African War” moet 
reken en die Britse burger dit as “The Boer War”, is onseker. Dit mag ook wees 
dat hy dit of bloot as wisselterm gebruik o f dat hy gedurende die negentigerjare 
tot ander “insigte” gekom het.

Daar is ook kundiges vanuit ander taalgroepe wat hulle met dié “South African 
War”-titel vir dié Oorlog vereenselwig (vgl, Liebenberg & Spies, 1993:3-20). 
Op sy beuit verwys Bill Nasson na dié Oorlog as “South A fnca’s Great War, 
1899-1902” (Nasson, 1995). Die benaming “Suid-Afrikaanse Oorlog”/”South 
African War” het eers in die negentigerjare daadwerklik inslag gevind.5

3.8 Ander benamings vir dié Oorlog
Ander benaminge vir dié Oorlog, waarvan sommige nou aansluit by reeds 
bestaande benaminge, is The Transvaal War (Warwick, 1980:304); The Great 
Boer War; The Gentleman’s War en The Anglo-Boer (Coloured) War (Anon., 
1988:8-9). Dit sluit waarskynlik nie al die name in wat in die volksmond vir dié 
Oorlog bestaan het nie. Sover bekend, was daar sommige wat na dié Oorlog 
verwys het as die Oorlog van die Republieke,^ sowel as “De verdedigers van de 
onafhankelijkheid der Zuid-Afrikaansche Republieken” .'̂

5 Uitspraak gegrond op ’n opname van artikels/boekpublikasies en die werk van A. Wessels 
(1987).

6 Die inligting is hoofsaaklik gebaseer op afleidings gemaak van die Kovsi-databasis Dit wil 
voorkom asof laasgenoemde verwysing merendeeis deur die Natalse en Kaapse Koloniste 
gebruik is.

7 Kyk Nasionale Argiefbewaarplek, Pretoria, Band A1179: Spoelstra-versameling waarin ’n 
1899-PubIikasie met twee liedere voorkom, opgedra aan die Republikeinse stryders

’n Interessante kombinasie as titel is Warwick (1980) se toutologiese verwysing 
na dié Oorlog as “The South African War: The Anglo Boer War 1899-1902”. 
Hy was kennelik, vanweë die meningsverskil oor die benaming ten opsigte van 
dié Oorlog, onseker vir wie hy raoontlik sou aanstoot gee met die gebruik van 
slegs die een of die ander. In sy publikasie van 1983, getiteld Black People and 
the South African War, 1899-1902, is sy naamskeuse meer direk. Dié meer 
“waaksame” benadering geld ook vir die flouerige “Anglo-Boer (Coloured) 
War”-poging wat meer ’n polities-ideologies geïnspireerde vorm van naam- 
gewing blyk te wees.

4. Slotbeskouing
In aansluiting by die tweede probleemvraag in afdeling 1 kan beweer word dat 
daar minstens sewe name vir dié Oorlog bestaan wat ’n redelike tot beperkte 
aanhang geniet. Nie almal voldoen semantics en selfs histories aan die vereistes 
vir die algemene gebruik daarvan nie (vergelyk elk byvoorbeeld met die kriteria 
gestel in afdeling 2.2 vir die naamgewing van ’n oorlog).

Die gebruik van Die Oorlog (The War) is weliswaar ’n benaming wat regdeur 
dié Oorlog gebruik is met sigbaar neutrale motiewe. Dit was egter te algemeen 
om as spesifieke naam vir dié Oorlog in geskiedskrywing te dien. ’n Sigbare 
bewys hiervan is die spontane verdwyning daarvan as benaming na dié Oorlog.

Sekerlik die vemaamste punt van kritiek teen die benaming Boereoorlog (Boer 
War) is dat dit slegs een groep verteenwoordig. Die oorsprong daarvan dateer 
wel uit die tyd gedurende dié Oorlog. Dit is opvallend ’n benaming wat veral in 
intemasionale skrywerskringe gebruik is. Op grond van die titels van publikasies 
is dit duidelik dat die gebruik van hierdie benaming allermins as oorwegend 
negatief teenoor die “Boer” gereken kan word. Hierdie benaming is ook 
gedurende die daaropvolgende dekades gebruik.

Die Engelse Oorlog as benaming is hoofsaaklik dear ’n handjievol individue 
gevestig -  eers vanuit Engelstalige oorde en teen die laat-twintigerjare van die 
twintigste eeu in Afrikaanse publikasies. Benewens die feit dat hierdie benaming 
net na een party se deelname aan dié Oorlog verwys, skyn dit meer polities 
gemotiveerd te wees met gereserveerde kultuursentimente. Die indirekte aandeel 
van destydse regerings aan hierdie benaming se kortstondige aanliang behoort 
ook nie buite rekening geiaat te word nie.

In verband met die benaming Tweede Vryheidsoorlog, binne die raamwerk van 
die kriteria vir naamgewing van ’n oorlog soos in afdeling 2.2 aangetoon, is 
heelwat leemtes op te merk. Van al die name vir dié Oorlog is dit die enigste wat 
dekades na die Oorlog ontstaan het. Daarby was die invloed van die destydse 
regerings sigbaar in die vestiging van ’n benaming wat op die polities- 
emosionele behoefte van slegs ’n gedeelte van die Afirikaanstalige blanke groep

gerig was. Trouens, hierdie benaming voldoen nie aan een van die kriteria nie; 
nog minder is dit onderskeidend genoeg om gebruik te word in geskiedskrywing 
waarin ’n wêreldgeskiedenis beoog word en daar verwys word na fasette van 
Suid-Afrika.

'n Oorlog m et vele name -  standpunte en realiteite oor 'dié Oorlog" (1899-1902] In S.A.

Voorbeelde van rolspelers in dié Oorlog

Joernaliste/ 
skrywers Boere

Swart mense
(gidse, 

arbeiders, 
verkenners, drywers, 

soldate)

Natal se kolonie- 
gemeenskap'

Britse 
Regering

Vrywilligers 
van ^  
ander lande
(soldate/dienswerkers
cns.)

Zuid-Afrikaansche 
Republiek

Primére (sleutel- 
rolspelers

Mediese dienste

Families 
op die
oorlogsfront

Britse
soldate

Kaapse
rebelle

Republiek 
van die 

Oranje-Vrystaat

Simpatiseerders/
DIenswerkers

Families/Amptenare 
in konsentrasiekampe

Sekondêre
rolspelers

Gr«ri*s« Dt«nst«;Oni

Terslêre
rolspelers

I- Susan van Bilion 299-1863

Dan is daar die benaming Driejarige Oorlog -  ’n benaming wat eers teen 1902, 
na dié Oorlog, in die volksmond en in skrywerskringe steun verkry het. Hierdie

benaming het, waarskynlik vanwee die neutrale en niksseggende aard daarvan, 
nie besondere steun onder akademici verwerf nie.

Alhoewel Anglo-Boereoorlog as benaming tydens dié Oorlog ontstaan het en 
waarskynlik nie spontaan deur Jan Alleman gebruik is nie, is daar heelwat 
publikasies van destyds wat daarop sinspeel. Daarby verteenwoordig die 
benaming die vemaamste strydende partye. Die gebruik van hierdie benaming 
het die spreekwoordelike toets van die tyd deurstaan. Of dit hoofsaaklik toe te 
skryf was aan Suid-Afrikaanse akademici en ander kundiges se voorkeure/ 
insette is te betwyfel. Indirekte regeringsbetrokkenheid kan nie uitgesluit word 
nie.

Suid-Afrikaanse Oorlog as benaming voidoen ook aan die kriteria soos gestel in 
afdeling 2.2. Dit is ’n benaming -  en die vroegste skriftelike benaming -  wat die 
tydsgees verteenwoordig. Die gebruik daarvan na dié Oorlog was ’n tyd lank 
minder opvallend in skrywerskringe. Gangbare polities-ideologiese sentimente 
kan as ’n vemame rede hiervoor beskou word. Dit geld ook vir die “herlewing” 
daarvan in akademiese kringe teen die tagtigerjare. O f die oorspronklike 
betekenis daarvan toe hoegenaamd akademiese gewig gedra het, is te betwyfel. 
Tog blyk dit dat intemasionale kenners van dié Oorlog hierdie benaming 
aanvaarbaar en neutraal vind, aangesien dit verskeie rolspelers insluit en ook die 
lokaliteit van dié Oorlog bevestig.

In die veer van ’n oorlog is daar altyd heelwat partye wat primêr betrokke is. 
Ander vul ’n sekondere en selfs tersiêre posisie. Uit ’n voorstelling (kyk 
hiemaas) is dit duidelik dat etlike rolspelers aanspraak daarop kan maak dat 
hulle deel was van dié Oorlog. Trouens, met ’n wysiging hier en daar behoort ’n 
verwysing na enige oorlog se rolspelers gerieflik in hierdie illustratiewe 
raamwerk te pas. Dit is histories noodsaaklik om ’n gebeurtenis soos dié Oorlog 
wetenskaplik vanuit die verskillende rolspelers se ervaring te kan belig. Saam 
skep hulle ’n variasie beelde wat noodsaaklik is om helderheid oor hierdie 
historiese gebeurtenis te kry.

Smith (1996:X) stel dat “investigation into the origins o f wars leads, sooner 
rather than later, to the studies of elites and decision makers. Situations of 
conflict may exist between people, but wars are declared by governments ...” 
Dieselfde redenasie sou kon geld wanneer daar na ’n oorlog soos dié tussen die 
Republieke en Brittanjé verwys word. Maar dit is byvoorbeeld bekend dat 
vrywilligers van heinde en ver na Suid-Afrika gekom het om die “Boere” 
(Republieke) en Brittanje op allerlei wyses gedurende dié Oorlog te ondersteun. 
Daar was onder meer die Nederlanders (De Jong, 1991;65-75), die Skandina- 
wiers (De Jong, 1991:74-76; Beuthun, 1997:7), die Jode (Sacks, 1996:35-40), 
die Russe (Davidson, 1990; Davidson & Filatova, 1995; Davidson, 1997) die 
Franse (Pelletier, 1988:52-63), die Indiers (Ramamurthi, 1997:11), die 
Australiers (Anon., 1998d:2), die Amerikaners (Fourie, 1998:5), ensomeer.

Wanneer dit egter by die naatngewing van ’n gebeurtenis kom, hoef nie 
noodwendig na alle rolspelers verwys te word nie maar kan ’n algemener 
benadering (soos uit die semantiese betekenis en historiese voorbeelde blyk) 
gevolg word.

Uit bronne wat geraadpleeg is, blyk naamgewing heel dikwels ’n verbintenis te 
wees met meningsvormers, regeringshoofde en toonaangewende skrywers. 
Bepalend vir hulle sentimente is elk se kultuurassosiasie in sy wydste sin. 
Naamgewing vir ’n gebeurtenis blyk verder hoofsaaklik tydens of na kort na 
afloop van ’n gebeurtenis gevestig te word. O f nasate daarby hou, is ’n ander 
saak. Alle rolspelers word nie noodwendig in ag geneem nie, en bepaalde 
rolspelers wat byvoorbeeld hoofsaaklik vir die uitbreek van ’n oorlog 
verantwoordelik was, o f prominent meegedoen het, word nie noodwendig in ’n 
benaming op die voorgrond gestel nie. Lande/ gemeenskappe verskil ook in die 
wyse van naamgewing van byvoorbeeld ’n oorlog.

Indien die databasis Kovsi-War* (UVS) minstens as ’n rigtingwyser kan dien vir 
publikasies oor dié Oorlog wat reeds spesifiek onder bepaalde benamings 
verskyn het, sien die stand van sake statistics so daaruit:

•  Die Suid-Afiikaanse Oorlog/The South African War: 197
• De Zuid-Afrikaansche Oorlog: 36
• Die Oorlog in Suid-Afrika/The War in South Africa: 81
• Anglo Boereoorlog/Anglo Boer War: 107
•  Boere-oorlog/Boer War: 204
• Oorlog tussen Boer en Brit: 2
•  Driejarige Oorlog/Three Years War: 4
• Engelse Oorlog/English War: 5

As die kriteria in afdeling 1 en 2 as bree maatstaf vir die benaming van dié 
Oorlog geneem sou word, blyk dit dat “Die Oorlog in Suid-Afrika, 1899-1902” 
of, semantics anders gestel, “Die Suid-Afrikaame Oorlog, 1899-1902” (en veral 
die Engelse benaming daarvan) as oudste gebruiksvorm deur skrywers/ 
joemaliste eerste in die ry van name staan en die plek sowel as die mense- 
betTokkenheid verteenwoordig. Kort hiema sou die benaming “Die Oorlog/Stryd 
tussen Boer en Brit, 1899-1902” kon volg of, semantics anders gestel, “Die 
Anglo-Boereoorlog, 1899-1902”, wat letterlik die primêre stryd tussen twee 
sleutelrolspelers (en hul onderdane) verteenwoordig. Word skrywers (en sclfs 
stryders) van oral oor die wêreld in ag geneem, is “Boereoorlog” ’n ewe geldige

'n Oorlog m et vele name -  standpunte en realltelte oor "dlé Oorlog" (1899-1902] in S.A.

8 Kovsi-War is ’n databasis waarop bronne voorkom wat spesifiek publikasieverwysings oor dié 
Oorlog bevat, en is op Internet beskikbaar by http://www.uovs.ac za/data/index/ angloboer.asp 
Dit word geensins beskou as ’n volledige versameling bronne oor dié Oorlog nie. Tans bevat 
dié databasis al 6 000 verwysings.

keuse. Dit is ’n naam wat saam met dié Oorlog gegroei het en tans steeds redelik 
algemeen in gebruik is. Kritici van dié benaming sou kon redeneer dat meer 
skrywers van buite Suid-Afrika hierdie benaming verkies en dit daarom 
eensydig en onaanvaarbaar is. Gegewe die vermelde kriteria, sou kwalik ander 
benaminge as die gemelde drie kon geld. Die meeste is eers twintig tot dertig 
jaar na dié Oorlog gevestig of het ’n beperkte ondersteuning gehad of het totaal 
in onbruik verval.

Om een naam uit die gemeldes te kies sou verder gedebatteer kon word. Ter 
wille van die historiese geldigheid sou ek w'ou volstaan met die oudste 
gebruiksvorm. Dat die betekenis daarvan aile groepe kennelik insluit, is ’n 
“bonus” -  gesien vanuit ’n laat-twintigste-eeuse multiperspektiwiese blik op die 
Suid-Afrikaanse samelewing.

